
विद्याश्रम इंटरनेशनल स्कूल में डेजर्ट लीफ फाउंडेशन के ‘किताबो : लिटरेचर फेस्टिवल’ का समापन
सिटी रिपोर्टर | जोधपुर

डेजर्ट लीफ फाउंडेशन की ओर 
से तीन दिवसीय ‘किताबो : 
लिटरेचर फेस्टिवल’ का शनिवार 
को शिकारगढ़ स्थित विद्याश्रम 
इंटरनेशनल स्कूल में समापन हुआ। 
इस मौके पर मणिपुरी, बंगाली, 
उत्तराखंड, राजस्थानी, कश्मीरी, 
हिंदी और राजस्थानी लोकगीत व 
क्षेत्रीय कहानियों ने स्टूडेंट्स का मन 
मोह लिया। साथ ही कठपुतली नृत्य 
के माध्यम से शिक्षण व सामाजिक 
सरोकार से जुड़े संदेश दिए गए।  
साथ ही प्ले, फिल्म, आर्ट एंड क्राफ्ट 
के इंद्रधनुषी रंग भी बिखरे। मुंबई से 
आई कक्षा नवमी की स्टूडेंट्स बोधि 
जैन द्वारा लिखी पुस्तक ‘स्ट्रिंग ऑफ 
लाइफ’ का फिल्म प्रोड्यूसर मनीष 
मूंदड़ा और फिल्म  कॉमेडियन संजय 

लोक गीत, कहानियों और कठपुतली नृत्य से 
स्टूडेंट्स को दिया सामाजिक सरोकार का संदेश

मिश्रा ने  विमोचन किया। अंतिम दिन डॉ. विकास कपूर की टीम ने मुंशी 
प्रेमचंद के नाटक ‘सवा सेर गेहूं’ का मंचन किया। साथ ही अनुभव 
सियाल की मूवी स्याही,  बतूल मुख्तियार की कफल और प्रोड्यूसर 
मूंदड़ा की बच्चों के जीवन पर आधारित फिल्में दिखाई गई। मुंबई से आए 
यूनेस्को के कंसल्टेंट चिंतन मोदी ने वर्कशॉप द्वारा बच्चों से विश्व में 
शांति पैदा करने के प्रश्न पूछे। स्मिता व्यास ने बच्चों को कविता लिखने 
की कला सिखाई। प्रीति मेहता ने  थिएटर द्वारा इंटरेक्टिव होने की कला 
सिखाई। बेंगलुरु  से आई स्टोरी राइटर सिमरन गोदवानी ने बुक्स स्टोरी व 
डांस की आर्ट सिखाई। जस्टिस गोपालकृष्ण व्यास ने राजस्थानी कहानियां 
व कुरजां जैसे लोक गीत सुनाए।

स्टूडेंट्स के साथ पैरेंट्स ने 
भी किया एंजॉय 
विद्याश्रम के युवराज, हैप्पी आवर्स की 
उर्वि जीन और डीपीएस की ख्याति बोराणा 
ने बताया कि उन्होंने कहानियों से बहुत 
कुछ सीखा। बोधि इंटरनेशनल स्कूल की 
निधि लोढ़ा, कुशाग्र और अभिनव ने कहा 
कि कठपुतली शो अच्छा रहा। पदमश्री 
लालित्य शर्मा और प्रद्युम्न ने कहा कि 
उन्होंने कहानियों व फेयरी टेल्स की बुक्स 
खरीदी। स्टूडेंट्स के पेरेंट्स ने भी एंजॉय 
किया। कार्यक्रम के समापन अवसर पर 
संस्थान की प्रिंसिपल डॉ. भारती स्वामी, 
फेस्ट की डायरेक्टर ईरा बालिया, सदस्य 
विकास बालिया, स्कूल मैंनेजिंग कमेटी 
के गौरव जैन और एसके शर्मा ने आभार 
जताया। स्कूल मीडिया को-ऑर्डिनेटर 
दीनदयाल शर्मा और माय एफएम के 
आरजे रैक्स ने संचालन किया।

कार्यक्रम में बच्चों ने कई कलाएं सीखीं और पैरेंट्स के साथ एंजॉय भी किया।

मनीष मूंदड़ा। संजय मिश्रा।

अपराध से दूर प्रेम की शिक्षा लोक 
कहानियां ही दे सकती हैं : निकी चांदन

दिल्ली से आई मणिपुर के ऑक्टेव फाउंडेशन की संचालक निकी चांदन ने 
भास्कर से बातचीत में बताया कि अपराध से दूर प्रेम की शिक्षा लोक कहानियां 

ही दे सकती हैं। उन्होंने बताया कि वे मणिपुर की हंै। बचपन 
में मोहल्ले में कहानियां सुनती थीं और उनका संकलन 
करती थी। किताबों से भी अच्छी कहानियों का संग्रह करती 
थीं। बड़ी हुई तो देखा कि लोग एक दूसरे को जाने बिना ही 
आपस में सीमा को लेकर नफरत के भाव रखते हैं। शब्दों 
को सीमा में नहीं बांधा जा सकता। ये कहानियां लोगों में 
प्रेम का संचार करती हैं। बंगाल, तमिल, मणिपुर, कश्मीर, 

राजस्थान व मेघालय की लोक कथाएं हमारी थाती है। मणिपुर की ‘हऊदोंग 
लंबोइबा’ यानी ‘बिल्ली और बंदर’ की स्टोरी देशभर में प्रचलित है।

अच्छी फिल्मों से बच्चों का मार्गदर्शन 
किया जा सकता है : मूंदड़ा 

कार्यक्रम में आए फिल्म प्रोड्यूसर मनीष मूंदड़ा ने भास्कर को बताया कि 
अच्छी फिल्मों से ही बच्चों का मार्गदर्शन किया जा सकता है। उन्होंने जोधपुर 

से एमबीए किया व अच्छे भविष्य के 
लिए प्रोफेशनल लाइफ में व्यस्त हो गए, 
लेकिन अपनी हॉबी पेंटिंग, कविता व 
किताबों का लेखन जारी रखा। उन्होंने 
बच्चों के संघर्षमय जीवन पर आधारित 
फिल्म ‘धनक’ बनाई। कॉमेडियन संजय 
मिश्रा ने बताया कि व्यावसायिक दौर में 

भी खुद को जानना जरूरी है। गीतकार व राइटर वरुण ग्रिरोवर ने किताबों से 
रिश्ता बनाए रखने को कहा।

जेसीआई जोधपुर मेट्रो का शपथ ग्रहण समारोह आज

युवा महोत्सव खेलकूद प्रतियोगिताओं में दिखा उत्साह 

निगम में भर्ती की मांग को लेकर धरना 24 को

रंगारंग प्रस्तुतियों के साथ दी 12वीं के स्टूडेंट्स को विदाई

स्टूडेंट्स ने शैक्षणिक भ्रमण में झूलों व गेम्स का आनंद लिया

जेसीआई जोधपुर मेट्रो का 12वां शपथ ग्रहण समारोह रविवार को सुबह 11 
बजे होटल चंद्रा इंपीरियल में होगा। प्रोजेक्ट डायरेक्टर रवि मानधना ने बताया 
कि अध्यक्ष नवीन सोनी, आईपीपी अनुराग लोहिया, वाइस प्रेसिडेंट चिरंजीव 
कांतिया, कपिल तापरिया, तरुण अग्रवाल, सचिव रवि छंगानी, जॉइंट सेक्रेटरी 
अंकित राठी, संयोजक राकेश मंत्री, रवि सिंघल, कोषाध्यक्ष मोहिबुर रेहमान, 
डायरेक्टर अमित व्यास, अनिल पुंगलिया, जीनियस जैन, ललित फोफलिया, 
मयंक वैदिया, प्रवीण कंसारा,  सिद्धार्थ बिरला व चेयरपर्सन मीनाक्षी सोनी 
शपथ लेंगे। मानधना ने बताया कि समारोह के मुख्य अतिथि महापौर घनश्याम 
ओझा होंगे। अन्य अतिथियों के रूप में मारवाड़ चैंबर ऑफ कॉमर्स एंड 
इंडस्ट्री के अध्यक्ष प्रसन्नचंद मेहता, जोन प्रेसिडेंट जोन-5 रजत आर्य, जोन 
वाइस प्रेसिडेंट रीजन सी  रवि अग्रवाल मौजूद रहेंगे। इस दौरान समिति के 
सदस्यों को उत्कर्ष कार्यों के लिए सम्मानित किया जाएगा।

महर्षि दधीचि महिला महाविद्यालय में शनिवार को युवा महोत्सव के अंतर्गत 
छात्राओं के लिए खेलकूद प्रतियोगिता हुई। प्रवक्ता आशुतोष दाधीच ने बताया 
कि शनिवार को स्पोर्ट्स-डे पर म्यूजिकल चेयर, डिस्कस थ्रो, रिले रेस, 
कबड्डी, रस्साकसी, सुई में धागा पिरोना, नींबू रेस, बोरा रेस व लॉन्ग जंप 
आदि प्रतियोगिताएं हुईं। कार्यक्रम की शुरुआत राजस्थान प्रशासनिक सेवा 
में चयनित पूजा प्रेम मेहरा, संस्थान सचिव राजेंद्र प्रसाद तथा महाविद्यालय 
प्राचार्य डॉ. ज्योति गोस्वामी ने मां सरस्वती की प्रतिमा के समक्ष दीप प्रज्वलित  
कर किया।  अकादमिक निदेशक डॉ. शुभा ने अतिथियों का अभिनंदन किया। 
आयोजन में डॉ. शिल्पी शर्मा, सुनीता घेनवाल, डॉ. भगवत प्रसाद, इरफान 
खान, डॉ. योगेश शर्मा, किरणसिंह, डॉ. नरेश डूडी, धीरेंद्र वैष्णव, संजुलता, 
अनु शर्मा एवं राजेश कंसारा आदि ने योगदान दिया। 

नगर निगम में वर्ष 2012 व 13 की स्वीकृत सफाई कर्मचारियों की भर्ती 
की मांग को लेकर वाल्मीकि संघर्ष समिति की ओर से 24 जनवरी को 
धरना दिया जाएगा। इसे सफल बनाने के लिए संगठन के अध्यक्ष प्रकाश 
पंडित की अगुवाई में शनिवार को समिति के सदस्यों व पदाधिकारियों ने 
वाल्मीकि बस्तियों में जनसंपर्क किया। अब समिति के सदस्य पैम्फलेट 
बांटकर प्रचार करेंगे। इस अभियान में राजेश तेजी, विजय कंडारे, नरेश 
कंडारे, नारायणदास गूंद व रमेश जावा सहित अनेक लोग शामिल रहे।

सेंट्रल एकेडमी चौहाबो शाखा में शनिवार को कक्षा 12वीं के विद्यार्थियों 
का विदाई समारोह हुआ। एकेडमिक गवर्नर मदन कंवर के मुख्य 
आतिथ्य में आयोजित कार्यक्रम की शुरुआत स्वागत नृत्य से हुई। इस 
दौरान 11वीं कक्षा के स्टूडेंट्स ने रंगारंग सांस्कृतिक कार्यक्रमों की 
प्रस्तुतियां दीं। वहीं 12वीं के स्टूडेंट्स के लिए फनी अवार्ड्स भी रखे 
गए। प्रधानाचार्य अंजू बंगा ने आभार जताते हुए स्टूडेंट्स के उज्ज्वल 
भविष्य की कामना की। 

लक्की बाल निकेतन सी.सै.  विद्यालय कमला नेहरू नगर में शनिवार 
को 500 विद्यार्थियों के लिए शैक्षिक भ्रमण का आयोजन किया गया। 
इस दौरान बच्चों को गिलाकोर कैंप एवं थार ओएसिस रिसोर्ट देचू ले 
जाया गया। बच्चों ने भ्रमण का लुत्फ उठाया। बच्चों ने ऊंट सवारी, झूले 
एवं अनेक गेम्स का आनंद लिया। कार्यक्रम संयोजन डीएस संधू ने 
किया। प्राचार्य कुलदीप सिंह राठौड़ ने आभार जताया।

न्यूज ब्रीफ

जोधपुर | क्षत्रिय युवक संघ के संस्थापक तनसिंह 
की जयंती 25 जनवरी को मनाई जाएगी। शनिवार 
को आरटीओ ऑफिस के पास जोगमाया मंदिर से 
महिलाओं ने पथ संचलन निकाला। कर लोगों को 

आयोजन में शामिल होने का न्यौता दिया। इसमें भाग 
लेने वाली महिलाएं केसरिया वेशभूषा में हाथों में झंडी 
लिए दो-दो की पंक्ति में चल रहीं थीं। जोगमाया मंदिर 
से पथ संचलन रवाना होकर मोहन नगर, बीजेएस 
होते हुए विभिन्न क्षेत्रों में पहुंचा। संचलन के माध्यम 

से लोगों को जयंती समारोह में आमंत्रण देने के साथ 
जनजागरण किया गया। इसमें विनोद कंवर इंद्रोका, 
उषा कंवर पाटोदा, सुनीता भाटी, पूनम कंवर, पुष्पा 
कंवर, दमयंती कंवर व सोनू सेतरावा सहित बड़ी 
संख्या में महिलाएं शामिल हुईं।

केसरिया वेशभूषा में पथ संचलन कर दिया न्यौता

तनसिंह जयंती पर आयोजन 25 को

भास्कर न्यूज नेटवर्क | जोधपुर
राष्ट्रीय विधिक सेवा प्राधिकरण एवं राजस्थान राज्य 
विधिक सेवा प्राधिकरण के निर्देशानुसार 11 फरवरी को 
प्रस्तावित राष्ट्रीय लोक अदालत के सफल क्रियान्वयन 
को लेकर अध्यक्ष, जिला विधिक सेवा प्राधिकरण एवं 
जिला एवं सेशन न्यायाधीश अतुल कुमार चटर्जी की 
अध्यक्षता में स्पेशल एनआईएक्ट न्यायालयों के न्यायिक 
अधिकारियों के साथ बैठक की। सचिव प्रेमरतन ओझा 
ने बताया कि प्रस्तावित लोक अदालत में सभी प्रकरणों 
के अलावा खासतौर पर 138 एनआईएक्ट के प्रकरणों 
के अधिक से अधिक निस्तारण किए जाने को लेकर 
अध्यक्ष जिला विधिक सेवा प्राधिकरण द्वारा एनआई 
एक्ट न्यायालयों के पीठासीन अधिकारियों की बैठक 
लेकर उन्हें दिशा-निर्देश दिए गए, साथ ही प्री-सेटलमेंट 
मीटिंग करवाने के निर्देश दिए ।
विद्यार्थियों को दिया कॅरिअर मार्गदर्शन 
जोधपरु |इसं्टीट्यूट ऑफ कॉस्ट एकाउंटेंट्स ऑफ 
इडंिया जोधपरु चपै्टर की ओर स े राजकीय नवीन 
उच्च माध्यमिक विद्यालय में करॅिअर परामर्श कार्यक्रम 
आयोजित किया गया। कार्यक्रम में नॉर्थन इडंिया रीजनल 
काउंसिल क ेचयेरमनै अनिल कमुार साहनी, कोषाध्यक्ष 
राजेंद्रसिहं भाटी व जोधपरु चपै्टर क ेचयेरमनै कके ेव्यास 
न ेविद्यार्थियों को सीएमए कोर्स क ेबार ेमें बताया। साथ 
ही वॉलटंियर करॅिअर काउंसलिगं ड्राइव का विमोचन 
किया गया।

राष्ट्रीय लोक अदालत 11 फरवरी को 
प्रकरण निपटाने के निर्देशसर्वजातीय सामूहिक विवाह समारोह 28 

फरवरी को, बैठक में जिम्मेदारियां सौंपी

भास्कर न्यूज नेटवर्क | जोधपुर 

सुदर्शन सेवा संस्थान की ओर से 28 फरवरी 
को चौथा सामूहिक विवाह समारोह केशव परिसर 
आदर्श विद्या मंदिर में आयोजित किया जाएगा। 
सामाजिक समरसता के लिए आयोजित किए जा 
रहे इस समारोह में 101 जोड़ों का पंजीयन किया 
जाएगा। पंजीयन प्रतिदिन दोपहर 2 से शाम 5 बजे 
तक कार्यालय प्रभारी सुरेंद्र वैष्णव और पूर्णसिंह 
को करवाया जा सकता है। कार्यक्रम की तैयारियों 
को लेकर शनिवार को बैठक आयोजित की गई। 
बैठक में अध्यक्ष रतनलाल गुप्ता ने बताया कि 
अब तक 19 समाज के 60 जोड़ों का पंजीयन 

किया जा चुका है। पंजीकरण शुल्क 1100 रुपए 
रखा गया है। महामंत्री कमलेश गहलोत ने बताया 
कि आयोजन समिति में रामस्वरूप गोधा, अशोक 
बाहेती, पुखराज चौपड़ा, नथमल पालीवाल, 
निर्मल गहलोत, ज्ञानेश्वर भाटी, रतनलाल 
छाजेड़, गौतम जीरावला को उपाध्यक्ष बनाया 
गया है। नत्थाराम रिणवा को मंत्री, गौतम लड्ढा, 
कमल पुगोलिया, प्रेम भील, गिरधारी जांगिड़ व 
विजयसिंह पंवार को सहमंत्री का दायित्व सौंपा 
गया। व्यवस्था प्रमुख राधाकिशन राव, विभिन्न 
समितियों का प्रमुख संजय अग्रवाल, हीरालाल 
कुलरिया, शिवरतन राठी, भंवरलाल पंचारिया 
और कमलेश प्रजापति को बनाया गया है। 

जोधपुर | श्री प्रजापति (कुम्हार) समाज विकास संस्थान व श्री श्रीयादे माता 
पावन धाम झालामंड के संयुक्त तत्वावधान में सात दिवसीय श्रीयादे माता 
जन्मोत्सव व भागवत कथा का आयोजन किया जाएगा। संस्थान प्रवक्ता 
मनोज सिनावड़िया ने बताया कि झालामंड स्थित श्रीयादे माता पावन धाम में 
रविवार सुबह 8 बजे ध्वजारोहण के साथ महोत्सव का शुभारंभ होगा। सचिव 
प्यारेलाल ऐणिया ने बताया कि सुबह 9:15 बजे सरदारसमंद रोड कुम्हारों 
की बगीची से कलश यात्रा रवाना होगी, जो विभिन्न मार्गों से होते हुए श्रीयादे 
माता पावन धाम पहुंचेगी। यहां ऋषिराज गौड़ महाराज कथा का वाचन करेंगे।

श्रीयादे माता जन्मोत्सव व सात दिवसीय 
भागवत कथा आज से

क्राइम रिपोर्टर | जोधपुर

पुलिस कमिश्नरेट में दो व्यक्तियों ने 
अपने खिलाफ पुलिस में किसी तरह 
का प्रकरण नहीं होने का झूठा शपथ पत्र 
पेश करते हुए हथियार लाइसेंस के लिए 
आवेदन किया। इसका पता चलने पर 
एसीपी लाइसेंसिंग ने दोनों के खिलाफ 
सरदारपुरा थाने में मामला दर्ज करवाया 
है। सरदारपुरा थाना पुलिस के अनुसार 
भटिंडा जाटों की ढाणी निवासी श्रवण 
कुमार पुत्र गिरधारीराम ने गत 2 दिसंबर 
को राइफल लाइसेंस के नवीनीकरण के 
लिए आवेदन किया। इसमें उसने झूठा 
शपथ पत्र दिया कि उसके खिलाफ 
पुलिस में कोई प्रकरण लंबित नहीं है, 
जबकि लूणी पुलिस थाने में उसके 
खिलाफ मारपीट का मामला दर्ज है। 
इसी प्रकार पावटा ए रोड सब्जी मंडी के 
सामने निवासी मूलसिंह पुत्र मोतीसिंह 
ने हथियार लाइसेंस नवीनीकरण के 
लिए अपने खिलाफ किसी भी थाने में 
मामला दर्ज नहीं होने का झूठा आवेदन 
पत्र पेश किया, जबकि उसके खिलाफ 
वर्ष 1999 में मारपीट का मामला 

दर्ज है। हालांकि बाद में दोनों पक्षों ने 
राजीनामा कर लिया था, लेकिन उनको 
कोर्ट से पाबंद किया गया था।
टैक्सी की टक्कर से 
महिला गंभीर घायल 
एमजीएच में शुक्रवार को अपने 
परिचित से मिलने आई एक महिला को 
ऑटो चालक ने टक्कर मार दी। इससे 
महिला के सिर में गंभीर चोटें आईं 
हैं। उसे एमडीएम अस्पताल में भर्ती 
करवाया गया है, जहां उसकी हालत 
गंभीर बनी हुई है। सरदारपुरा थाना 
पुलिस के अनुसार मीनादेवी (34) 
पत्नी भगवानदास सोनी एमजीएच में 
अपने किसी रिश्तेदार से मिलने आई। 
वापसी में एमजीएच के पिछले गेट 
से सड़क की तरफ आई तो एक तेज 
रफ्तार ऑटो टैक्सी के चालक ने उसे 
टक्कर मार दी। इससे वह उछलकर 
फुटपाथ पर गिर गई। उसको गंभीर 
हालत में एमडीएम अस्पताल में भर्ती 
करवाया गया है। वहीं चालक मौके 
पर टैक्सी छोड़ कर भाग गया, जिसे 
पुलिस ने कब्जे में लिया है।

हथियार लाइसेंस के लिए झूठा शपथ पत्र 
देने पर दो जनों के खिलाफ मामला दर्ज

लीगल रिपोर्टर | जोधपुर

राजस्थान हाईकोर्ट द्वारा पारित एक 
आदेश की अनुपालना नहीं करने के 
मामले को गंभीरता से लेते हुए अगली 
सुनवाई पर प्रमुख शासन सचिव जल   
संसाधन विभाग को व्यक्तिगत रूप 
से तलब किया गया है। ये आदेश 
न्यायाधीश निर्मलजीत कौर ने दिए हैं। 
न्यायाधीश कौर ने आदेश दिया कि 
यदि राज्य सरकार द्वारा आगामी पेशी 
तक आदेश की पालना नहीं की जाती 
है तो जल संसाधन विभाग के प्रमुख 
सचिव को न्यायालय में व्यक्तिगत रूप 
से उपस्थित रहना होगा। याचिकाकर्ता 

के अधिवक्ता अखिलेश राजपुरोहित 
ने याचिकाकर्ता की ओर से पैरवी 
करते हुए बताया कि उसके द्वारा 
प्रस्तुत   याचिका  मंजूर की गई थी। 
उसकी अनुपालना में याचिकाकर्ता  को 
सुपरवाइजर पद पर पदोन्नति व पूर्व की 
तारीख से अन्य अनुशांगिक लाभ दिया 
जाना था।   अधिवक्ता ने कहा कि 
याचिकाकर्ता द्वारा बार-बार कहे जाने 
के पश्चात भी कोई लाभ नहीं दिया 
गया। इसी बात से व्यथित होकर उसने 
अवमानना याचिका प्रस्तुत की। इस पर 
राज्य सरकार की ओर से किसी प्रकार 
का न तो कोई जवाब प्रस्तुत किया 
गया, न ही पालना रिपोर्ट पेश की गई।

हाईकोर्ट ने जल संसाधन विभाग के 
प्रिंसिपल सेक्रेट्री को तलब किया

लीगल रिपोर्टर | जोधपुर

हाईकोर्ट ने जालोर नगर परिषद की 
ओर से नक्शे के अनुसार बने एक 
भवन पर नोटिस चस्पां कर उसके 
खिलाफ कार्रवाई करने के मामले 
को गंभीरता से लेते हुए किसी तरह 
की बलपूर्वक कार्रवाई करने पर 
रोक लगा दी है। इसके साथ ही 
नगर परिषद अधिकारियों को नोटिस 
जारी कर 2 फरवरी तक जवाब 
तलब किया है। जालोर निवासी 
याचिकाकर्ता राजेंद्र सोलंकी की ओर 
से दायर एक याचिका की सुनवाई 
करने के बाद न्यायाधीश संदीप मेहता 
ने यह आदेश दिए। याचिकाकर्ता की 
ओर से पैरवी करते हुए अधिवक्ता 
संदीप शाह ने कहा कि उसने नगर 
परिषद से नियमानुसार अनुज्ञा प्राप्त 
कर इमारत का निर्माण करवाया  
है, लेकिन परिषद के अधिकारी 
राजनीतिक बदले की भावना से 

उनके मौजूद होने  के बावजूद भवन 
की दीवार पर नोटिस चस्पां कर 
भवन में पार्किंग स्पेस नहीं रखने व 
नियमानुसार सेटबैक नहीं रखने का 
आरोप लगाते हुए अगली कार्रवाई की 
चेतावनी दे रहे हैं। याचिकाकर्ता के 
अनुसार नोटिस में इससे पूर्व क्या-
क्या कार्यवाही हुई, किन नियमों के 
तहत नोटिस जारी किया गया और 
उनकी मौजूदगी के बावजूद भवन पर 
नोटिस चस्पां क्यों किया गया, जैसे 
सवालों के जवाब अफसर नहीं दे 
पाए। उन्होंने कहा कि याचिकाकर्ता 
की पत्नी परिषद में उप सभापति रह 
चुकी हैं। इसके चलते ही परिषद के 
अधिकारी राजनीतिक तौर पर बदले 
की कार्रवाई कर रहे हैं। इस पर कोर्ट 
ने दस्ती नोटिस जारी कर परिषद 
से 2 फरवरी तक जवाब तलब 
करते हुए किसी तरह की बलपूर्वक 
कार्रवाई करने पर भी अंतरिम रोक 
लगा दी है।

हाईकोर्ट ने भवन पर कार्रवाई 
पर अंतरिम रोक लगाई

जोधपुर| मंडोर ओवरब्रिज के पास बीस दिन पूर्व लिफ्ट लेकर चालक को 
चाकू मारकर इनोवा लूटने वाले दो बाल अपचारियों को बाल सुधार गृह भेज 
दिया गया है, जबकि लूट में शामिल दो अन्य बाल अपचारियों की तलाश में 
शनिवार को पुलिस की टीमों ने दबिश दी, लेकिन वे हाथ नहीं आए।  गत 
2 जनवरी को इनोवा गाड़ी का चालक ताराराम निवासी बड़ा गवारिया बास 
ओसियां से अपने मालिक हमीद खां के परिचितों को मंडोर रेलवे स्टेशन 
लेकर आया था। उनको मंडोर रेलवे स्टेशन पर छोड़ रात 8 बजे ओसियां लौट 
रहा था। इस दौरान मंडोर ओवरब्रिज के पास चार लड़के टूरिस्ट बैग लेकर 
खड़े थे। उन्होंने खुद को स्टूडेंट बताते हुए दईजर जाने के लिए लिफ्ट मांगी। 
चालक ने बच्चे समझ उन्हें बिठा लिया। दईजर पहुंचने पर उसने किराया 
मांगा तो एक बाल अपचारी ने उसे चाकू मार दिया और गाड़ी में बिठाकर 
दईजर के पास गाड़ी से बाहर पटक दिया। 

बाल अपराधी पहुंचे सुधार गृह

मथानिया। मथानिया रामद्वारा के 
पीठाधीश संत आत्माराम महाराज 
का निधन होने पर शनिवार दोपहर  
संत की वैकुंटी निकाली, जिसमें 
भक्तों को जन सैलाब उमड पड़ा। 
मथानिया रामद्वारा के संत ओमप्रकाश 
महाराज ने बताया कि मथानिया 
रामद्वारा के पीठाधीश 76 वर्षीय 
संत आत्माराम महाराज का शनिवार 
सुबह 4 बजे देवलोक गमन हो गया 
था,संत आत्माराम मथानिया रामद्वारा 
में पिछले 21 वर्षो से पीठाधीश के 
रूप में आसीन थे। उनके निधन 
का समाचार मिलने पर मथानिया्र 
उम्मेदनगर रामद्वारा्र बिजवाडिया्, 
,बालरवा व खेडापा सहित पूरे क्षेत्र 
में शोक की लहर छा गई। भक्तों 
की ओर से संत की पार्थिव देह पर 
श्रद्धासुमन अर्पित करने के लिए बड़ी 
संख्या में लोग मौजूद रहे।

संत आत्माराम महाराज 
के देवलोक गमन पर 
निकली बैकुंटी यात्रा

जोधपुर | मुख्यमंत्री वसुंधरा राजे की 
प्रेरणा से जोधपुर नगर निगम और 
गूगल सोसायटी की ओर से शहर के 
सभी 65 वार्डों में नेकी की दीवार 
स्थापित करने के निर्णय को शनिवार 
को साकार करते हुए वार्ड नं. 23 
से इसकी विधिवत शुरुआत की गई। 
महापौर घनश्याम ओझा, उप महापौर 
देवेंद्र सालेचा और निगम आयुक्त 
अरुण हसीजा ने शास्त्रीनगर स्थित 
शनिधाम में जरूरतमंदों को कपड़े, 
जूते और दवाइयां वितरित कर 
इसकी शुरुआत की। गूगल सोसायटी 
की अध्यक्ष सुमन पोरवाल, सचिव 
विक्रम सिंह, शनिधाम महंत पं. हेमंत 
बोहरा, ओमप्रकाश लाहोटी, मंडोर 
पंचायत समिति की प्रधान अनुश्री 
पूनिया, पवन मेहता, प्रमोद अग्रवाल, 
सोनिया कोहली और लादूराम ने भी 
जरूरतमंदों को सामग्री वितरित की।

नगर निगम और गूगल 
सोसायटी ने शुरू की 
नेकी की दीवार

प्रवीण धींगरा | जोधपुर

यात्रियों से जुड़ी सुविधाओं का जायजा लेने के लिए 
जोधपुर व जैसलमेर के दौरे पर आई रेल यात्री सेवा 
समिति का एक सदस्य बेटी को ट्रेन में मुफ्त की सैर 
और रेलवे के आतिथ्य का अनुचित फायदा दिलवा रहा 
है। इसकी शिकायत रेलवे बोर्ड के विजिलेंस तक पहुंची 
तो खानापूर्ति करते हुए सदस्य की बेटी को पहले जनरल 
का टिकट दिलवा दिया, फिर सैकंड एसी कोच में आधे 
रास्ते से किराये के अंतर की राशि वसूली। इनकी मौज 
यहीं खत्म नहीं हुई। रेलवे के खर्चे पर ही दस कारों का 
इंतजाम कर यह समिति शनिवार को जोधपुर से अजमेर 
के पर्यटक स्थलों को देखने के लिए निकल गई। समिति 
रविवार को उदयपुर का दौरा करेगी।     

दरअसल, भाजपा नेता व पूर्व सांसद लालबिहारी 
तिवारी की अध्यक्षता में बनी यात्री सेवा समिति के सात 
सदस्य दो दिन के दौरे पर जोधपुर व जैसलमेर आए 

बेटी को मुफ्त में रेल की सैर करा रहा था यात्री सेवा समिति का सदस्य
िदलवा रहा था अनुचित लाभ, रेलवे के खर्चे 
पर ही दस कारों का इंतजाम

रेलवे पैसेंजर सर्विस कमेटी के चेयरमैन व सदस्य ने पुष्कर सरोवर की पूजा-अर्चना की।
थे। दोनों ही जगह समिति के सदस्यों ने यात्री सुविधाओं 
का निरीक्षण करने से ज्यादा समय जोधपुर व जैसलमेर 
के पयर्टन स्थलों पर व्यतीत किया। इस समिति के 
सदस्यों को रेलवे एसी क्लास के पास की सुविधा देती 
है तो पत्नी को साथ ले जाने की छूट है। इनके टिकट 
बुक करते समय सहयात्री के रूप में केवल पत्नी लिखा 

जाता है। ऐसे में मूलत: सूरत निवासी एक सदस्य राकेश 
शाह ने इसका फायदा उठाते हुए पत्नी के साथ बेटी को 
भी सफर में साथ ले लिया। समिति रेल मंत्रालय स्तर 
पर बनने और सदस्यों का नामांकन राजनीतिक एप्रोच 
से होने के कारण रेलवे का कोई अफसर और कर्मचारी 
इनकी सैर और सुविधा का गलत फायदा उठाने के 

खिलाफ कार्रवाई तो दूर, आपत्ति तक नहीं कर सकता। 
समिति के सदस्य शुक्रवार रात जैसलमेर से 14660 
ट्रेन के सैकंड एसी कोच में जोधपुर लौट रहे थे। इस 
बीच किसी ने रेलवे बोर्ड की विजिलेंस को शिकायत 
कर दी तो रेलवे ने औपचारिकता निभाते हुए शाह 
की बेटी को रामदेवरा में जनरल टिकट दिलवा दिया। 
इसके बाद ट्रेन में टीटीई ने जनरल टिकट पर रामदेवरा 
से जोधपुर तक का सैकंड एसी व जनरल टिकट के 
किराये की राशि का अंतर वसूल कर रसीद बना दी। 
शाह से जब बेटी को सफर करवाने के बारे में पूछा 
गया तो उन्होंने कहा कि वे कुछ गलत नहीं कर रहे। 
रामदेवरा से आगे का सफर कार से हो सकता था, ऐसे 
में टिकट नहीं करवा सके थे। उन्होंने खुद ही टीटीई से 
बात कर बर्थ खाली होने पर जनरल का टिकट लिया 
ताकि ट्रेन में रिजर्वेशन हो सके। इधर, शुक्रवार रात 
जोधपुर पहुंचने के बाद समिति के सदस्यों ने अजमेर व 
उदयपुर जाने की इच्छा जताई। इसे पूरी करने के लिए 
जोधपुर मंडल के अधिकारियों ने दस कार किराये पर लीं 
और शनिवार सुबह सात बजे ये लोग अजमेर दरगाह, 
पुष्कर व उदयपुर के लिए रवाना हो गए।

नागौर के पांचौड़ी थाने के 
सटीका गांव में कर्मावतों 
की ढाणी का मामला

सिटी रिपोर्टर | जोधपुर

नागौर के पांचौड़ी थाने में सटीका 
गांव के कर्मावतों  की ढाणी में रहने 
वाले परबतसिंह शुक्रवार को हिरण 
को बचाने के लिए शिकारियों से भिड़ 
गए। इस दौरान हिरण की गोली लगने 
से मौत हो गई। गोली की आवाज 
सुनकर परबतसिंह घर से बाहर आए 
तो शिकारियों ने उन्हें भी गोली मार 
दी। बाद में शिकारी मृत हिरण को 
वहीं छोड़ कर भाग गए। इधर गंभीर 
रूप से घायल अवस्था में परबतसिंह 
को जोधपुर के एमडीएम अस्पताल 
में भर्ती करवाया गया है, जहां उसकी 
हालत में अब सुधार है। शुक्रवार को 
पांचौड़ी के सटीका गांव में कर्मावतों  
की ढाणी के पास कुछ शिकारियों ने 
एक हिरण को गोली मार दी। गोली 

की आवाज सुनकर परबतसिंह (25 
) पुत्र पीरदानसिंह घर से बाहर आए 
और शिकारियों को ललकारते हुए 
उनके पीछे दौड़े, लेकिन शिकारियों 
ने उनको गोली मार दी। घायलावस्था 
में पहले उन्हें नागौर के सरकारी 
अस्पताल ले जाया गया। वहां से उन्हें 
जोधपुर के एमडीएम अस्पताल रेफर 
किया गया, जहां अब उनकी हालत 
ठीक है। इधर सूचना मिलने पर 
अखिल भारतीय विश्नोई महासभा के 
ओम लोल, बंशी सोऊ, रामनिवास 
आदि ने घायल की कुशलक्षेम पूछ 
डॉक्टरों से उनके इलाज के बारे में 
जानकारी ली।

हिरण को बचाने आए युवक 
को शिकारियों ने गोली मारी

शिकारियों की गोली से घायल परबत सिंह।

गड़बडी शिकायत पर रेलवे ने कार्रवाई के नाम पर केवल किराया वसूला, वह भी आधे रास्ते का


